
ÁGRIP 

Í skýrslunni er greint frá rannsóknum við Blöndulón á árinu 2004 en þær hafa staðið frá 
árinu 1993 og eru unnar fyrir Landsvirkjun. Rannsóknirnar beinast að áhrifum lónsins á 
grunnvatnsstöðu og gróður upp af strönd og framvindu strandmyndunar. 
 
Árið 2004 var hlýtt við Blöndulón og árssveifla í lóninu með minnsta móti. Í hlýindakafla 
í febrúar hækkaði vatnsborð og nálgaðist yfirfallshæð. Með hlýnandi veðurfari undan-
farin ár hefur dregið úr árssveiflu vatnsborðs lónsins. Sumarið 2004 náði vatnsborð 
yfirfallshæð 3. ágúst og var lónið á yfirfalli til 7. október sem er tiltölulega langur tími. 
Grunnvatnsstaða var há við lónið að hausti og lík því sem áður hefur mælst eftir að lónið 
hefur verið lengi á yfirfalli. Mælingar úr síritandi grunnvatns- og hitamælum sem settir 
voru niður við lónið í ágúst 2003 staðfesta að vatnsborð lónsins hefur mikil áhrif á 
grunnvatnsstöðu upp af lóninu og ákvarðar árstíðabundnar sveiflur en skammtíma-
breytingar ráðast fremur af úrkomu á svæðinu. Vegna þess hve lónið fyllist seint að sumri 
gætir bleytuáhrifa á gróður að jafnaði ekki fyrr en undir lok vaxtartíma eða eftir að 
honum lýkur. 
 
Grunnvatnshiti yfir árið 2004 mældist á bilinu 0–10 °C þar sem hann var mældur í fjórum 
1–2 m djúpum holum við lónið. Í holum næst lóninu voru hitasveiflur nátengdar sveiflum 
í vatnhita lónsins, en úr þeim dró og töf var á þeim með aukinni fjarlægð frá lóninu. 
Vatnshiti á 1 m dýpi úti í miðju lóni mældist 0–14 °C árið 2004. Eftir að lónið leggur að 
hausti fellur vatnshiti niður undir frostmark og er við það þar til ísa leysir að vori. Lónhiti 
hækkaði mjög ört í maí og var kominn yfir 8 °C í byrjun júní. Hæstur varð lónhitinn í 
hlýindum um miðjan ágúst, en eftir það féll hann. 
 
Fimmtán ný snið voru sett niður með strönd lónsins vorið 2004 til að fylgjast með 
öldurofi úr bökkum. Sniðin voru mæld aftur að hausti. Að meðaltali hörfuðu bakkar við 
lónið um 0,25 m sumarið 2004, en rofið nam 0–1,19 m eftir stöðum. Mest var rofið á 
vesturströnd lónsins og er það rakið til austan stórviðris sem gerði 16. september.  
 
Sandfok úr fjörum var kannað á áhættusvæðum með vestur- og norðurströnd lónsins og 
annarsstaðar þar sem farið var með lóninu. Sumarið 2004 fundust merki um nýtt sandfok 
á land á fjórum stöðum með vestur- og norðurstönd í byrjun júní; í Eyvík, Kolkuvík, 
Sandvík og Lambavík. Flatarmál sanddreifar ofan fjöruborðs var 0,09–0,25 ha en stefna 
upp úr fjöru var alls staðar hin sama (NV) sem bendir til að um einn og sama atburð hafi 
verið að ræða. Líklegt er að sundurinn hafi fokið upp í hlýju og þurru sunnan- til 
sauðaustanveðri í lok maí. Sandur hefur á fyrri árum fokið upp á sömu stöðum. Sandfokið 
2004 er lítið miðað við árin 1998 og 2000.  
 
Vorið 2004 var áburði dreift á hluta gróðurmælireita í sandgeira frá 2000 í Sandvík, en 
þeir voru lagðir út og mældir sumarið 2003. Haustið 2004 voru lítil merkjanleg áhrif af 
áburðinum sem líklega stafar af lítill úrkomu á svæðinu sumarið 2004. Ljósmyndir voru 
teknar af öllum reitum haustið 2004, en á þeim má sjá vísbendingar um að gróður sé í 
hægri framför í sandgeiranum.  
 
Í skýrslunni eru gerðar tillögur að framhaldi rannsóknanna árið 2005. 

1  INNGANGUR 
 
Blöndulón var myndað sumarið 1991 er vatni var safnað í það í fyrsta sinn. Frá árinu 
1993 hafa staðið yfir samfelldar rannsóknir á áhrifum lónsins á grunnvatnsstöðu, gróður-
framvindu og strandmyndun. Niðurstöður þeirra hafa verið birtar í fimm skýrslum og 
kom sú síðasta út vorið 2004 (Borgþór Magnússon 1995; Ásrún Elmarsdóttir og Borgþór 
Magnússon 1997; Borgþór Magnússon og Ásrún Elmarsdóttir 1999; Borgþór Magnússon 
2003, Borgþór Magnússon o.fl. 2004). Árið 2003 var gerð ný fimm ára áætlun um rann-
sóknir fyrir árin 2003–2007.  
 
Helstu markmið rannsóknanna við Blöndulón eru: Að kanna áhrif lónsins á grunn-
vatnsstöðu í landi upp frá því. Að kanna áhrif breyttrar grunnvatnsstöðu á gróður. Að 
kanna áhrif lónsins og öldugangs á strandmyndun. Að kanna áhrif sandfoks á gróður. Að 
draga lærdóma af framvindu sem verður í kjölfar myndunar miðlunarlóns og nýta hann 
þegar umhverfisáhrif eru metin af lónum á nýjum virkjunarsvæðum.  
 
Í þessari skýrslu er gerð grein fyrir framvindu og helstu niðurstöðum rannsókna ársins 
2004 en þær voru unnar samkæmt samningi milli Landsvirkjunar og Náttúrufræði-
stofnunar Íslands. 
 
 

2  VEÐUR OG VATNSBÚSKAPUR 

2.1  Veðurmælingar við Blöndulón 2004 

Veðurstöðin Kolka var sett upp af Landsvirkjun í samstarfi við Veðurstofu Íslands árið 
1993. Niðurstöður frá 2004 sýna að árið og sumarið var það annað hlýjasta frá því stöðin 
var sett upp, en árið 2003 var hlýrra. Meðalhiti sumarsins 2004 var mjög hár eða 8,0 ºC, 
en úrkoma var hins vegar sú minnsta sem mælst hefur yfir sumarið í Kolkustöð, en 
úrkomumælingar ná aftur til sumarsins 1997 (1. tafla). Niðurstöður veðurmælinganna 
gefa, eins og veðurmælingar úr öðrum landshlutum, vísbendingar um að loftslag hafi 
farið hlýnandi síðustu ár.  
 
Eins og jafnan voru vindar hægir að vori og yfir hásumarið 2004 miðað við haust- og 
vetrarmánuðina. Frá byrjun maí fór 10 mín vindhraði ekki yfir 20 m/sek fyrr en í lok júlí 
(1. mynd). Eins og áður voru það sunnan- og suðaustanáttir sem voru hvassastar 
mánuðina maí–ágúst. Samanburður við eldri veðurmælingar bendir til að á þessum tíma 
2004 hafi ekki gert slæm hvassviðri við lónið (2. mynd). Um miðjan september (16. 9.) 
gerði hins vegar eitt harðasta hvassviðri ársins 2004 og fór 10 mín vindhraði þá í 32,5 
m/sek (1. mynd) og meðalvindhraði sólarhrings í 17,1 m/sek. Austanátt var þennan dag 
en vektorvindátt sólarhringsins var 86 gráður. Samkvæmt veðurmælingum í Kolkustöð er 
þetta mesti 10 mín vindhraði sem mælst hefur þar í september frá því vindmælingar 
hófust og jafnframt næstsmesti meðalvindhraði sólarhrings sem þar hefur mælst í 
september og október eftir stækkun lónsins árið 1996 (Veðurstofa Íslands).  

1. tafla. Meðalhiti og heildarúrkoma árs og sumars (júní–september) í veðurstöðinni Kolku við 
Blöndulón frá árinu 1994. Mæligögn eru samfelld fyrir alla liði frá árinu 1997. Gögn frá 
Landsvirkjun og Veðurstofu Íslands. 

Ár Meðalárshiti 
 

ºC 

Meðalsumarhiti 
 

ºC 

Heildar- 
ársúrkoma 

mm 

Heildar- 
sumarúrkoma

mm 
1994  6,6   
1995  6,9   
1996  7,2   
1997  0,5 6,6 441 212 
1998 -0,3 6,1 403 161 
1999 -0,2 6,9 392 187 
2000  0,3 7,3 312 152 
2001  0,5 6,5 411 220 
2002  0,9 7,1 421 207 
2003  1,7 8,1  472* 219 
2004  1,3 8,0    (299)**    129** 

* mælingar féllu niður 17.–31. desember 2003 vegna bilunar í mæli.  

** mælingar féllu niður 1. janúar – 6. apríl, og 1. – 4. júlí vegna bilunar í mæli. 

 
 
2.2  Vatnsborð Blöndulóns 2004 

Veturinn 2003–2004 lækkaði vatnsborð lónsins að vanda frá haustmánuðum fram í 
febrúar er óvenjleg breyting varð á (3. mynd). Í annarri viku febrúar brá til hlýinda á 
hálendinu með miklum leysingum og hækkaði vatnsborð lónsins mjög ört í kjölfarið, eða 
um liðlega 2 m dagana 12.–21. febrúar. Eftir það tók að lækka í lóninu með kaldara veðri 
sem stóð þó aðeins skamma hríð. Í marsbyrjun brá aftur til hlýinda með miklum 
leysingum og var vatnborð lónsins komið upp í 477,84 m hæð hinn 12. mars, sem er 
aðeins 16 cm neðan yfirfallshæðar. Eftir það lækkaði vatnsborð, með smávægilegum 
frávikum, fram að vorleysingum. Lægst varð í lóninu hinn 23. maí, 476,23 m 
vatnborðshæð. Árin 1997–2001 gekk mun meira á vatnsforða lónsins yfir veturinn og féll 
vatnsborð lónsins yfirleitt niður í 466–469 m að vorinu. Frá vetrinum 2001 – 2002 hefur 
hins vegar breyting orðið á. Hlýindakaflar og leysingar að vetri hafa valdið því að vatn 
hefur staðið tiltölulega hátt í lóninu í vetrarlok. Heildarsveifla vatnsborðs yfir árið hefur 
því verið minni eða 4–6 m í stað 9–12 m hin fyrri ár (4. mynd). 
 
Sumarið 2004 náði vatnsborð lónsins yfirfallshæði 3. ágúst og var lónið á yfirfalli til 7. 
október, eða í 65 daga. Lónið var því tiltölulega lengi á yfirfalli haustið 2004, líkt og var 
1997, 2000, 2002 og 2003. Lengst hefur lónið verið á yfirfalli í 75 daga, en það var 
sumurin 2000 og 2002 (Borgþór Magnússon 2003, Borgþór Magnússon o.fl. 2004). 
Vatnsborð lónsins lækkaði með vanabundnum hætti í vetrarbyrjun 2004 og var lónhæð 
liðlega 475 m í árslok (4. mynd).  

3  RANNSÓKNIR 2004 

3.1  Ferðir að Blöndulóni 

Fimm ferðir voru farnar að lóninu árið 2004 vegna rannsóknanna: 
 
8.–10. júní var farið að lóninu. Þá var áburður borinn á gróðurmælireiti í sandfoksgeira við snið 2. Farið var 
með lóninu á Auðkúluheiði og Eyvindarstaðaheiði og lögð út 15 ný snið til mælinga á öldurofi, einnig var 
rof mælt á sniði 3. Ummerki um sandfok voru könnuð í fjörum og GPS-hnit tekin þar sem nýjan sand var 
að finna. Borgþór Magnússon og Karólína R. Guðjónsdóttir voru í ferðinni.  
 
20. – 22. september var farið að lóninu. Farið var að mælisniðum við lónið, litið eftir fastmerkjum og 
grunnvatnsstaða mæld í holum. Rof úr bökkum var mælt á sniðum. Sandfok var kannað úr fjörum og GPS-
hnit tekin á útlínum gamalla sandgeira. Áhrif af áburðargjöf á gróðurmælireiti í sandgeira við snið 2 voru 
könnuð. Borgþór Magnússon og Karólína R. Guðjónsdóttir voru í ferðinni.  
 
2. júní, 9. júlí og 2. nóvember fór Victor Helgason að lóninu til mælinga á grunnvatnsstöðu og eftirlits með 
síritamælum. 
 
Rannsóknir við Blöndulón árið 2004 fólust í mælingum og athugunum á eftirfarandi: 

• Grunnvatnsstöðu og vatnshita 
• Öldurofi 
• Sandfoki úr fjörum 
• Áburðargjöf og athugun á gróðri í sandi. 

1. mynd. Mesti 10 mín vindhraði sólarhrings í veðurstöðinni Kolku við Blöndulón 2004. Gögn frá 
Landsvirkjun og Veðurstofu Íslands.   
 
 
 

0

90

180

270

360

0 5 10 15 20 25 30

Vindhraði m/sek

V
in

dá
tt 

- g
rá

ðu
r

1997 - 2003

2004

N

N

V

S

A

 
 
2. mynd. Dreifing mesta 10 mín vindhraða/sólarhring og vindátta í veðurstöðunni Kolku við 
Blöndulón á tímabilinu maí–ágúst 2004 og árin 1997–2003. Á þessum tíma sumars eru helst líkur 
á sandfoki úr fjörum við lónið. Gögn frá Landsvirkjun og Veðurstofu Íslands.   
 
 
 
 



NÁTTÚRUFRÆÐISTOFNUN ÍSLANDS 2005                                     Blöndulón. Vöktun á grunnvatni, gróðri og strönd. Áfangaskýrsla 2004 
 

 13

472

474

476

478

480

1.1
0.0

3

1.1
1.0

3

1.1
2.0

3
1.1

.04
1.2

.04
1.3

.04
1.4

.04
1.5

.04
1.6

.04
1.7

.04
1.8

.04
1.9

.04

1.1
0.0

4

1.1
1.0

4

1.1
2.0

4
1.1

.05

Dagsetning

Ló
nh

æ
ð 

- m
 y

.s
.

 
3. mynd. Vatnsborð Blöndulóns frá 1. október 2003 til ársloka 2004, mælt í sírita í Blöndustíflu. 
Gögn frá Landsvirkjun.Yfirfall, 478,0 m, er merkt með rauðri línu. 

4. mynd. Vatnsborð Blöndulóns 1996–2004, mælt í sírita í Blöndustíflu. Gögn frá Landsvirkjun. 

5. mynd. Blöndulón og nágrenni. Staðsetning fastra rannsóknasniða er sýnd á myndinni, sem er 
innrauð Landsat 7 gervitunglamynd frá 8. september 2001. Þá var vatnshæð lónsins 477,79 m 
h.y.s. eða 0,2 m neðan yfirfallshæðar. Gróin svæði eru rauðleit á myndinni en lítt gróin svæði 
brúnleit. Gulir krossar (x) sýna staðsetningu síritandi hitamæla í lóninu. Myndin er fengin frá 
Rannsóknastofnun landbúnaðarins. 

X 

X 

4  NIÐURSTÖÐUR 
4.1  Grunnvatnsstaða og hiti 

Grunnvatnsstaða: Dagana 20.–21. september 2004 var farið að sniðum (5. mynd) og 
grunnvatnsstaða mæld í holum eins og undanfarin ár (1. viðauki). Niðurstöður 
mælinganna eru sýndar í 1. viðauka. Þegar mæling fór fram hafði lónið verið á yfirfalli 
frá 3. ágúst og var grunnvatnsstaða út frá því há og í svipuðu horfi og haustin 2002 og 
2003 (6.–7. mynd) en þá voru aðstæður mjög líkar (Borgþór Magnússon 2003, Borgþór 
Magnússon o.fl. 2004). 
 
Í ágúst 2003 voru settir niður fjórir síritamælar í holur við lónið. Mælarnir skrá vatnshæð 
og hitastig (Diver, Eijkelkamp, Hollandi). Þeir voru annars vegar settir í holur 1–1 og 1–2 
á sniði 1 sem liggur í mólendi, en holurnar eru í 100 m og 150 m fjarlægð frá lóninu (6. 
mynd). Hins vegar í holur 6–2 og 6–6 á sniði 6, sem liggur á mel, en þar eru holurnar í 
150 m og 950 m fjarlægð frá lóninu (7. mynd). Þegar mælarnir voru settir niður var 
grunnvatnstaða einnig mæld með mælistiku í holunum. Aftur var mælt með stiku í 
tvígang haustið 2003 og aftur 2004 þegar farið var að sniðunum og hefur þannig fengist 
afstemming á mælunum sem hafa virkað vel. Nú liggja fyrir niðurstöður úr mælingum 
sem ná yfir meira en ár og sýna breytingar á grunnvatnsstöðu í holunum og samband við 
vatnsborð lónsins (8.–9. mynd), en frumniðurstöður frá haustinu 2003 voru birtar í fyrri 
skýrslu (Borgþór Magnússon o.fl. 2004). 
 
Niðurstöðurnar sýna að grunnvatnsstaða í holunum er undir sterkum áhrifum af 
vatnsborði lónsins, en staðan er hæst á þeim tíma sem lónið er á yfirfalli en lækkar eftir 
að vatnsborð lónsins fellur. Í holum á sniði 1 var vatnsborð ekki mælanlegt frá því um 
miðjan nóvember 2003 fram í byrjun ágúst 2004, ef undan er skilið hlýindatímabil í mars 
þegar lónið var við það að fara á yfirfall (3. mynd). Í mólendinu sem snið 1 liggur um var 
náttúruleg grunnvatnsstaða mjög lág fyrir daga lónsins en gróft árset er þar undir 
jarðvegi. Líklegt er að grunnvatnsborð geti lækkað þar um a.m.k. 2–3 metra þegar 
lónborð er í lágstöðu að vetri. Sumarið 2004 tók vatn að stíga upp í holurnar, sem eru um 
1 m djúpar, og mælast þar í byrjun ágúst og fram í miðjan október. Á þessu tímabili hefur 
aukins jarðvegsraka gætt við yfirborð en þá er hins vegar komið að lokum og fram yfir 
vaxtartíma plantna (8. mynd).  
 
Á svæðinu sem snið 6 liggur um er náttúruleg grunnvatnsstaða líklega talvert hærri en þar 
sem snið 1 er staðsett. Holur á sniði 6 þornuðu ekki eins yfir veturinn og holur á sniði 1, 
en há lónstaða í mars hefur einnig haft þar áhrif á (9. mynd). Mælingarnar sýna að 
grunnvatn stendur að jafnaði hæst í jarðvegi í holu 6–2 og er þar innan við 1 m frá 
yfirborði á vaxtartíma gróðurs yfir sumarið. Síðustu gróðurmælingar við lónið árið 1999 
sýndu að raki hafði aukist á því landi sem neðsti hluti sniðs 6 liggur um (reitir 6–1 og 6–
2) og deiglendistegundir numið þar land (Borgþór Magnússon 2003).  
 
Eins og fram kom í fyrri niðurstöðum frá árinu 2003 (Borgþór Magnússon o.fl. 2004), 
sýna síritamælingarnar að skammtímasveiflur sem verða í holunum fjórum fylgjast að í 
tíma. Þær má rekja til rigninga eða leysinga sem eru mismiklar og valda því að 
grunnvatnsstaða getur stigið um nokkra til tugi sentimetra á sólarhring. Mestar eru 
sveiflurnar í holu 6-2, sem líklega stafar af því að þar er grunnvatnsstaða að jafnaði hæst 
og jarðvegur vatnsmettaðri en í hinum holunum. Eftir rigningar sjatnar síðan grunn-
vatnsstaðan aftur og yfirleitt heldur hægar en hún stígur. Vatnsborð lónsins sýnir einnig 
áþekkar skammtímasveiflur. Sumar og haustið 2003 voru sveiflur heldur meiri í holunum 

en 2004 sem væntanlega má rekja til úrkomusamari tíðar 2003. Í öllum holunum komu 
fram miklar sveiflur í lok árs 2003, að öllum líkindum vegna truflunar í mælunum sem 
gæti hafa stafað af því af því að frost hafi verið að ganga í jörðu og ísmyndun orðið í 
holunum. Í holu 1-2 koma einnig fram fjórir toppar á tímabilinu mars–apríl sem líklegt er 
að stafi af truflun í mæli frekar en að þeir sýni raunverulega breytingu á jarðvatnsstöðu. 
Líklegt er að rekja megi þessar truflanir til loftþrýstingsnema. 
 
Grunnvatnshiti: Í grunnvatnsholum á sniði 1 og 6 hefur hitastig verið mælt frá því 
síritarnir voru settir þar niður í ágúst 2003. Þessar niðurstöður er mjög áhugavert að 
skoða í samhengi við lofthita á svæðinu (Kolkustöð) og vatnshita í lóninu. Frá 1999 hefur 
hitastig lónsins verið mælt með sírita á 1 m dýpi, annars vegar í miðju norðanverðu 
lóninu milli Reftjarnarbungu og Sandárhöfða og hins vegar við ós Blöndu neðan 
Blönduvatns (5. mynd). Síðarnefndi mælirinn slitnaði upp er ísa leysti af lóninu vorið 
2004 og eru niðurstöður frá honum aðeins birtar hér fram til 1. apríl 2004 (10. mynd).  
 
Niðurstöðurnar sýna, eins og vænta má, að vatnshitinn, 1 m undir yfirborði, úti í miðju 
lóni fylgir lofthitanum náið þegar lónið er íslaust. Við upphaf mælinga í ágúst 2003 var 
vatnshiti úti í lóninu um 11 °C og fór hann lækkandi út haustið. Um miðjan nóvember var 
hann kominn niður undir 0 °C og hélst nokkuð jafn eftir það, en lónið hefur lagt á þessum 
tíma. Hélst hitinn við 0 °C fram í marsbyrjun er hann tók að hækka. Í lok apríl tók 
dagsveiflna að gæta og bendir það til að ísa hafi verið að leysa af lóninu. Yfir sumarið 
2004 kom fram talsverð dagsveifla í lónhita á hlýjum dögum, svo nam 2–3 °C. Hæstur 
varð vatnshitinn úti í lóninu í hlýindum um miðjan ágúst 2004, en þá fór hann yfir 12 °C í 
nokkra daga og mældist mestur 14,9 °C. Eftir það fór lónhitinn lækkandi með lofthita 
(10. mynd). Mælingar á lónhita við ós Blöndu haustið 2003 sýna að þar var lónhiti að 
jafnaði um 2–3 °C lægri en úti í miðju lóni framan af hausti og við ósinn urðu miklar 
dagsveiflur í hita svo nam 4–6 °C. Sýnir þetta áhrif af innrennsli Blöndu undan ósnum 
sem eru mjög mikil og ráða dagsveiflu yfir sumarið. Eftir að lónið lagði um miðjan 
nóvember var ekki munur á hita úti í miðju lóninu og við ós Blöndu, enda áin þá komin í 
klakabönd og rennsli hennar lítið.  
 
Grunnvatnshiti við lónið, eins og hann kemur fram í holum á sniðum 1 og 6, er ekki undir 
jafn miklum áhrifum af lofthitanum og vatnshiti lónsins, hann sveiflast minna yfir árið og 
nokkuð á eftir í tíma (10.mynd). Í grynnstu holunum sem standa næst lóninu (hola 6-2 og 
1-1) fylgdi hiti grunnvatns loft- og lónhita nánar en hiti í holunum sem eru fjær lóninu 
(holur 6-6 og 1-2). Hitaferlarnir sýndu jafnt hitafall í holunum haustið 2003, en það var 
ekki fyrr en komið var fram yfir áramót að hitinn fór niður undir frostmark. Í grynnstu 
holunni (6-2) féll hiti niður fyrir frostmark en í hinum hélst hann við frostmarkið fram á 
vor. Hiti tók síðan að hækka í holunum á nýjan leik um mánaðamótin maí–júní og er 
líklegt að þá hafi frost verið að fara úr jörðu. Grunnvatnshiti í holunum fór síðan 
hækkandi þar til hámarki var náð upp úr miðjum ágúst. Í holu 6-2 var hámarks 
grunnvatnshiti sumarsins 9,9 °C en 5,6 °C í holu 1-2 sem var köldust. Þennan mun má 
líklega rekja til munar í holudýpi, fjarlægð frá lóni og jarðvegsgerð. Snið 1 liggur um 
mólendi með um 1 m þykkum áfoksjarðvegi, en snið 6 um lítt gróinn mel.  



NÁTTÚRUFRÆÐISTOFNUN ÍSLANDS 2005                                     Blöndulón. Vöktun á grunnvatni, gróðri og strönd. Áfangaskýrsla 2004 
 

 17

 
 
 
 
 
 
 
 
 
 
 
 
 
 
 
 
6. mynd. Grunnvatnsstaða (jarðvatn) og lónborð á sniði 1 við Blöndulón í seinni hluta september 
árin 2002–2004 Yfirborðshæð á sniði, dýpi á jarðgrunnslag (jarðvegsþykkt) og staðsetning 
síritandi grunnvatnsmæla kemur einnig fram á myndinni. 

7. mynd. Grunnvatnsstaða (jarðvatn) og lónborð á sniði 6 við Blöndulón í seinni hluta september 
árin 2002–2004. Sjá nánari skýringar á 5. mynd. 

8. mynd. Sveiflur í grunnvatnsstöðu í holum á sniði 1 og hæð lónboðs frá ágúst 2003 til nóvember 
2004, mælt með síritum. Lóðréttar línur til hægri marka holudýpt frá yfirborði en lárétt 
punktalína áætlaðan vaxtartíma gróðurs frá 1. júní–15. ágúst.Gögn frá Landsvirkjun.  

9. mynd. Sveiflur í grunnvatnsstöðu í holum á sniði 6 og hæð lónboðs frá ágúst 2003 til nóvember 
2004, mælt með síritum. Lóðréttar línur til hægri marka holudýpt frá yfirborði en lárétt 
punktalína áætlaðan vaxtartíma gróðurs frá 1. júní–15. ágúst. Gögn frá Landsvirkjun.  

10. mynd Lofthiti í Kolkustöð (meðalhiti sólarhrings), vatnshiti í lóni (1 m dýpi) og hiti 
grunnvatns í holum(1–2 m) á sniðum 1 og 6 við Blöndulón, frá ágúst 2003 til nóvember 2004, 
mældur með síritum. Gögn frá Landsvirkjun og Veðurstofu Íslands.  
 

4.2  Öldurof  

Snið frá 1997: Á gróðursniði 3 (R 0) hefur öldurof úr fjörubakka verið mælt árlega á 20 
m löngu sniði frá sumrinu 1997, en rof var einnig mælt á sama stað 1994–1996 fyrir 
stækkun lónsins (Borgþór Magnússon 2003). Gróðurmælilína rétt ofan við bakkann er 
notuð sem fastmerki og hefur fjarlægð frá línunni niður á bakkabrún verið mæld með 2 m 
millibili. Árið 2004 var bakkinn mældur 8. júní og aftur 22. september, haustið 2003 var 
hann mældur 23. september (11.–13. mynd). Niðurstöðurnar sýna að nokkurt rof var úr 
bakkanum frá hausti 2003 til vors 2004 og nam það 0,15 m að meðaltali eftir sniðinu. 
Yfir sumarið 2004 mældist rofið 0,04 m og nam því heildarrof yfir árið alls 0,19 m, mælt 
frá hausti 2003 til hausts 2004, sem er heldur meira rof en 2002–2003, en þá nam rofið 
0,10 m (13. mynd). Öldurof þessi undanfarin tvö ár er þó lítið miðað við fyrri ár. Mesta 
meðalrof sem mælst hefur yfir árið á sniðinu eru 1,55 m 2001–2002, 0,87 m 1998–1999 
og 0,43 m 1998–1999. Meðalrof á ári 1997–2004 nam samkvæmt þessum mælingum 
0,51 m. Mikið öldurof úr bökkum á sér stað þegar saman fer að lón er lengi á eða við 
yfirfall að hausti og stormasöm tíð (Borgþór Magnússon 2003).  
 
Ný snið 2004: Í júní 2004 voru lögð út 15 ný snið til að fylgjast betur með þróun 
öldurrofs úr bökkum við lónið. Sniðin voru lögð út bæði á Auðkúluheiði og á 
Eyvindarstaðaheiði. Hæð bakka, halli lands og stefna að lóni er mismunandi og ættu 
sniðin að gefa fyllri mynd af rofinu en fengist hefur af gróðursniði 3 (11. mynd, 2. tafla). 
Sniðin eru 20 m löng, eins og fyrra snið, og liggja samsíða bakkanum. Lögð var út 
grunnlína um 5 m ofan við bakka og hún merkt með 3 fasthælum á 0, 10 og 20 m, en 
endahælarnir voru merktir með GPS-staðsetningartæki. Fjarlægð var síðan mæld á 2 m 
bili á sniðinu hornrétt niður að brún rofbakkans. Mæling var endurtekin í september. Í 2. 
viðauka eru ljósmyndir af öllum sniðum og línurit sem sýna niðurstöður mælinga í júní 
og september. 

11. mynd. Staðsetning rofsniða við Blöndulón, R 0 er gróðursnið 3 sem mælt hefur verið árlega 
frá 1997, en snið R 1–R 15 voru sett upp vorið 2004. 

12. mynd. Frá sniði R 0 (gróðursnið 3), 22. september 2004, lón á yfirfalli, vatnsborðshæð 
478,05. Malarfjara hefur hér myndast neðan bakka en hæð hans á sniðinu er á bilinu 50–100 cm. 
Rof úr bakkanum mældist 0,19 m frá september 2003 til september 2004 (ljósm. B.M.) 

13. mynd. Öldurof úr bakka á sniði R 0 (gróðursnið 3) frá júlí 1997 til september 2004. Línurnar 
sýna legu fjörubakka á mismunandi tímum og hvernig hann hefur hopað. 

2. tafla. Snið við Blöndulón og rof sem mældist úr bökkum frá júní–september 2004. Hæð bakka 
og stefna móti lóni er einnig sýnd. Meðatal er reiknað með staðalskekkju. 
 

Snið Hæð bakka 
m 

Stefna móti lóni Rof 2004 
m 

R 0 (Gr.snið 3)  0,5–1 SV  0,04 
R 1 1,5–2 SV  0,03 
R 2 0,5–1 NA  0,13 
R 3 0,5–1 NA  0,15 
R 4 0,5–1 SA  0,15 
R 5 0,5–1 SV  0,09 
R 6 1–1,5 A  1,19 
R 7 1,5–2 A  0,13 
R 8 > 2 A  0,18 
R 9 1–1,5 A -0,03 
R 10 0,5–1 A  0,77 
R 11 1,5–2 SV  0,09 
R 12 0,5–1 SA -0,05 
R 13 0,5–1 V  0,45 
R 14 > 2 V  0,02 
R 15 1 – 1,5 N  0,60 
Meðaltal    0,25 ± 0,09 

 
 
 
Fyrstu niðurstöður rofmælinga á sniðunum frá sumrinu 2004 sýna að virkt öldurof er enn 
úr bökkum lónsins en það er mismikið eftir aðstæðum. Að meðaltali hopuðu bakkar um 
0,25 m á mælisniðunum, en rofið var frá því að vera ekkert og upp í 1,19 m þar sem mest 
var (2. tafla). Á meirihluta sniðanna, 12 af 16, var breyting á bökkum innan við 0,20 m 
yfir sumarið og rof því lítið. Mest mældist rofið úr bökkum við vestanvert lónið, þ.e. á 
sniðum R 6 og R 10, en bæði eru sniðin fyrir opnu lóni (11. mynd) á fremur hallalitlu 
landi þar sem bakkar eru miðlungs háir (2. tafla). Svipaðar aðstæður eru á sniðum R 13 
og R 15 við suðaustanvert lónið þar sem talsvert rof mældist einnig (1. viðauki). Það er 
eftirtektarvert að lítið rof mældist þar sem bratti er mestur og bakkar hæstir við lónið, þ.e. 
á sniðum R 1, R 7, R 8, R 11 og R 14. Þar eru bakkar sums staðar um eða yfir 2 m háir 
(2. tafla). Líklegt er að mesta rofið sé þar gengið yfir og aldan komin niður í jökulruðning 
undir lausari jarðvegs- og malarlögum.  
 
Ummerki í fjörum lónsins sem blöstu við augum í ferðinni 20.–22. september 2004 bentu 
til að slæmt veður með rofi hefði gert þar skömmu áður (14. mynd). Veðurmælingar í 
Kolku sýna, eins og greint var frá að framan, að þann 16. september gerði einhvern mesta 
hauststorm sem brostið hefur á við lónið frá því það var stækkað árið 1996. 
Meðalvindhraði sólarhringsins mældist þá 17,7 m/s og mesti 10 mín vindhraði 32,5 m/s 
en vindur blés af austri. Líklegt er að talsvert rof hafi þá orðið úr óstöðugðum bökkum 
þar sem alda hefur náð sér upp, en vatnsborð var þá 4 cm yfir yfirfallshæð. 

14. mynd. Niðurfallið torf og nýleg ummerki um öldurof á sniði R 10, norðan við Áfangavík á 
vesturströnd lónsins, 21. september 2004. Á sniðinu gekk bakkinn inn um 0,77 m sumarið 2004. 
Hér eru bakkar um 1 m háir og landhalli lítill (ljósm. B.M.).  
 

 
15. mynd. Frá sniði R 11, um 2 m hár strandbakki sem myndast hefur við lónið í hlíðinni undir 
Reftjarnarbungu, suðaustur af Blöndustíflu. Litlar breytingar urðu á bakkanum sumarið 2004 en 
rof hans mældist 0,09 m (ljósm. B.M., 21.9. 2004). 

16. mynd. Lónhæð og mesti 10 mín vindhraði hvers sólarhrings við Blöndulón árið 2004. Gögn 
frá Landsvirkjun og Veðurstofu Íslands. Ef hvassviðri gerir við lónið getur sandur fokið úr fjörum 
þegar vatnsborð er lágt yfir sumarið en aðstæður til öldurofs skapast þegar lónið fer á yfirfall 
(478,00 m).  
 
 
4.3  Sandfok úr fjörum 

Eftir stækkun Blöndulóns árið 1996 hefur þess orðið vart að sandur fýkur upp á 
gróðurlendi úr fjörum þegar lágt er í lóninu fyrri hluta sumar. Sumarið 1998 sáust fyrstu 
greinilegu merki um þetta við gróðursnið 3 á milli Kolkustíflu og Blöndustíflu, þ.e. í 
Sandvík (17.–18. mynd). Þar hefur síðan verið fylgst árlega með sandfoki og sumarið 
2003 var einnig farið með strandlínu lónsins til að kanna og kortleggja sandfok upp úr 
fjörum. Þá kom í ljós að sandur hafði fokið upp á átta stöðum úr víkum við vestan- og 
norðanvert lónið undan suðaustlægum vindum. Nokkuð af sandinum hafði komið upp þá 
um sumarið en bróðurparturinn var eldri. Mest hafði fokið af sandi upp í Fellsvík og 
Sandvík og skar sumarið 2000 sig úr hvað útbreiðslu og sandmagn varðaði. Stærstu 
sandgeirarnir voru um 0,7 og 0,4 ha (18. mynd) en alls var áætlað að heildarflatarmál 
sandgeira upp af fjörum væri um 2,5 ha og sandmagn í þeim um 1950 m3 (Borgþór 
Magnússon 2003).  
 
Sumarið 2004 voru ný og gömul ummerki um sandfok könnuð við lónið í ferðunum í júní 
og september. Í byrjun júní fundust merki um að sandur hefði fokið upp fyrr um vorið í 
Eyvík, Kolkuvík, Sandvík og Lambavík. Alls staðar var um lítinn sand að ræða miðað við 
það sem mest var sumarið 1998 og 2000, en sandfokið 2004 var meira í líkingu við það 
sem var sumarið 2003 (18. mynd). Stefna sandgeira 2004 var allsstaðar áþekk og er 
líklegt að sandurinn hafi allur komið upp í sama veðrinu. Nokkrar líkur eru á að 
sandurinn hafi fokið upp dagana 28–30. maí en þá var veður hlýtt og þurrt við lónið og 
vindar aust – suðaustlægir. Mestur varð vindhraðinn 30. maí en þá náðu mestu 3 
sekúndna vindhviður 19,9 m/sek en hiti varð hæstur 14,7 °C þann sólarhring (Veðurstofa 
Ísaland, óbirt gögn). Þar sem sandfoks varð vart vorið 2004 hafði allsstaðar fokið upp 

sandur áður sem sýnir sandfoksskilyrði eru staðbundin eins og áður hefur komið fram 
(18.–20. mynd). 
 
Í september 2004 fundust ekki frekari merki um sandfok við lónið en útbreiðsla sands var 
þá hin sama og um vorið. Af því er ályktað að sandfok hafi ekki orðið úr fjörum lónsins 
eftir mánaðamótin maí til júní. Þegar á heildina er litið var sandfok því lítið úr fjörum 
Blöndulóns árið 2004.  
 
 

 
17. mynd. Staðir með strönd Blöndulóns, merktir með gulum punkti, þar sem sandfoks á land 
hefur orðið vart frá árinu 1998. Örvar sýna hvar merki um sandfok fundust sumarið 2004. 
Innrauð Landsat 7 gervitunglamynd frá 8. september, 2001, fengin frá Rannsóknastofnun 
landbúnaðarins. 

18. mynd. Helstu sandfokssvæði í víkum við vestan- og norðanvert Blöndulón. Flatarmál og 
aðgreining sands sem fokið hefur á land eftir árum.  

19. mynd. Sanddreif í Sandvík vorið 2004, alls um 0,1 ha ofan fjöruborðs. Sandurinn er kominn 
úr setinu sem sést neðan fjöruborðs (ljósm. B.M. 8. júní 2004). 
 
 
 

 
20. mynd. Nýlegur sandur í Lambavík vorið 2004, alls um 0,25 ha ofan fjöruborðs. Þetta var 
stærsti sandflekkurinn sem fannst við lónið 2004 (ljósm. B.M. 8. júní, 2004).  

4.4  Áhrif sandfoks á gróður 

Árið 2003 voru hafnar rannsóknir til að kanna viðnám gróðurs við sandfoki en þá um 
sumarið voru lögð út fjögur gróðurmælisnið upp eftir sandtungu frá árinu 2000 í Sandvík. 
Þar voru settir niður reitir í mólendi þar sem allt að 16 cm þykkur sandur hafði lagst yfir 
gróður en til samanburður voru hafðir reitir í landi ofan við sandtunguna sem sandur 
hafði ekki fokið yfir. Gerð var grein fyrir niðurstöðum þeirra mælinga í framvinduskýrslu 
fyrir árið 2003 (Borgþór Magnússon o.fl. 2004). Haustið 2003 voru sniðin girt af og vorið 
2004 var áburði dreift á tvö sniðanna eins og áformað var í rannsóknaáætlun, en kannað 
verður hvort örva megi vöxt og þéttleika gróðurs í sandinum og veita þannig viðnám 
gegn sandfoki úr fjörum (21.–22. mynd). Áburðardreifing fór fram 8. júní 2004 og var 
borið á snið A og B, en snið C og D verða höfð óáborin til viðmiðunar. Utan um snið A 
og B var afmarkaður 40 x 25 m reitur, sem skipt var niður í tuttugu 50 m2 smáreiti (4 x 
12,5 m). Á hvern smáreit var síðan dreift 1 kg af áburðinum Fjölmóða 1 sem er blandaður 
tvígildur áburður með köfnunarefni og fosfór (efnainnihald 26% N, 6,1% P, 2,5% Ca). 
Áburðarskammturinn jafngildir 200 kg/ha eða 52 kg N/ha, sem er nálægt hálfum 
túnskammti.  
 
Engar mælingar voru gerðar á gróðri á sniðunum sumarið 2004 en sniðin voru skoðuð 
aftur í september og ljósmyndir teknar af öllum gróðurreitum (23.–24. mynd). Þá voru 
ekki sjáanleg á gróðrinum mikil áhrif af áburðardreifingunni, en líklegt er að það megi 
rekja til lítillar úrkomu á svæðinu yfir sumarið. Áburðargjöf verður endurtekin vorið 
2005 og 2006 en fyrirhugað er að endurmæla gróður á sniðunum sumarið 2006.  
 
 

 
21. mynd. Staðsetning mælisniða og reita í sandgeiranum í Sandvík, þar sem gróður- og 
sandþykktarmælingar voru gerðar 2003. Á hverju sniði voru lagðir út 10 reitir, með 4 m bili, upp 
eftir sandgeiranum og inn á land þar sem sandfoks gætti ekki. Sniðin voru girt af haustið 2003 og 
vorið 2004 var áburði dreift á snið A og B en snið C og D voru látin óhreyfð. 

22. mynd. Neðsti hluti girðingar í Sandvík vorið 2004, afmörkun reita fyrir áburðardreifingu 
(ljósm. B.M. 8. júní, 2004). 
 
 
4.5  Helstu niðurstöður rannsókna 2004 

Veðurfar og vatnsbúskapur: Undanfarin ár hefur veðurfar farið hlýnandi hér á landi. 
Veðurmælingar í Kolkustöð við Blöndulón sýna að árin 2003 og 2004 eru þau hlýjustu 
sem þar hafa mælst. Þessar verðurbreytingar virðast vera farnar að hafa þau áhrif að 
dregið hefur úr árssveiflu vatnsborðs lónsins. Kemur það m.a. fram í meiri vetrar-
hlýindum og innrennsli í lónið í hlákum. Árið 2004 var árssveifla í lóninu minni en áður 
hefur verið. Í hlýindakafla í febrúar hækkaði vatnsborð og nálgaðist yfirfallshæð. 
Sumarið 2004 náði vatnsborð yfirfallshæð 3. ágúst og var lónið á yfirfalli í liðlega tvo 
mánuði. Þann 16. september gerði mjög hart austanveður við Blöndulón og fór 10 mín 
meðalvindharði þá í 32,5 m/sek, sem er mesti vindhraði sem mælst hefur í Kolkustöð í 
september frá því slíkar mælingar hófust í október 1996. Sumarið 2004 voru vindar 
fremur hægir við lónið og gerði ekki slæm veður þegar fjörur voru á þurru.  
 
Grunnvatnsstaða: Grunnvatn í jarðvegi meðfram lóninu er undir miklum áhrifum af 
vatnsborði lónsins. Síritamælingar sýndu að vatnsborð í jarðvegi lækkaði fram á vetur, en 
tímabundin hækkun varð í vetrarhlýjindum í lok mars og byrjun apríl 2004 þegar 
vatnsborð lónsins fór upp undir yfirfall. Sumarið 2004 var grunnvatnsstaða fremur lág þar 
sem hún var mæld á flatlendissvæðum við lónið og tók grunnvatn ekki að stíga upp undir 
yfirborð og blotnunar að gæta fyrr en í ágúst eftir að lónborð náði yfirfallshæð. Viðhélst 
það ástand á meðan lónið var á yfirfalli. Þetta staðfestir að bleytuáhrifa frá lóninu á 
gróður gætir helst að hausti eftir að vaxtartíma lýkur. 

Öldurof: Vorið 2004 voru sett upp fimmtán ný snið með strönd lónsins til að fylgjast með 
öldurofi úr bökkum, en fram að því hafði framvinda öldurofs aðeins verið könnuð á einu 
sniði í þessari rannsókn. Snið voru mæld aftur að hausti en þá kom í ljós að hörfun bakka 
nam að meðaltali 0,25 m sumarið 2004. Rofið var mjög misjafnt eftir stöðum eða 0–1,19 
m. Á meirihluta sniða var lítið rof. Mest var rofið á vesturströnd lónsins á stöðum þar sem 
langur aðdragandi er af lóninu, land er fremur hallalítið og bakkar miðlungsháir. Líklegt 
er að rofið hafi orðið í austan óveðri sem gerði 16. september. Fremur lítið rof varð hins 
vegar úr háum bökkum þar sem bratt er að lóninu en líklegt er að rof sé þar að mestu 
gengið yfir. 
 
Sandfok: Sandfok upp úr fjörum lónsins var lítið árið 2004 miðað við það sem mest var 
árin 1998 og 2000. Sumarið 2004 fundust merki um nýtt sandfok á land í víkum á fjórum 
stöðum með vestur- og norðurstönd lónsins. Flatarmál sanddreifar ofan fjöruborðs var 
0,09–0,25 ha og hafði sandur fokið upp undan suðaustanátt. Líklegt er að sundurinn hafi 
fokið upp í hlýju og þurru veðri í lok maí. Sandur hefur fyrri ár fokið upp á sömu stöðum 
sem sýnir að sandfoksaðstæður eru mjög staðbundnar. Sandfok frá lóninu hefur ekki 
myndað áfoksgeira sem ganga lengra inn á land en full ástæða er til að vakta vel helstu 
sandfoksstaðina.  
 
4.6  Framhald rannsókna 

Lagt til að rannsóknum verði haldið áfram við Blöndulón árið 2005 með hliðsjón af fimm 
ára rannsóknaáætlun sem unnin var 2003. Fyrirhuguðum gróðurmælingum sniða 2005 
verði þó frestað um 1–2 ár.  
 
Sumarið 2005 verði unnið að eftirfarandi rannsóknum: 
 

• Mæling á grunnvatnsborði á föstum sniðum með síritamælingum og ferðum að 
lóninu. 

• Eftirlit með föstum sniðum. 
• Mæling á öldurofi á sniðum sem sett voru upp 2004.  
• Vöktun sandsvæða. Farið verður með lóninu í júní og september til að vakta 

helstu áhættusvæði og kanna hvort sandur hafi fokið upp sumarið 2005. 
Útbreiðsla sands verður skráð með GPS-mælingum og sandþykkt mæld í 
sandtungum sem kunna að myndast. 

• Áburðargjöf og eftirlit með sandgeira í Sandvík sem var gróðurmældur 2003 og 
borið á í fyrsta sinn 2004. Borið verður á svæðið í júníbyrjun og fylgst þar með 
áhrifum áburðargjafar að hausti.  

23. mynd. Reitur B2, í neðsta hluta sandgeirans í Sandvík sumarið 2003. Sandurinn fauk hér upp 
sumarið 2000 (ljósm. B.M., 19.8. 2003). 
 
 
 

 
24. mynd. Reitur B2, haustið 2004. Á myndinni sjást merki um að mosinn hraungambri sé tekinn 
að vaxa að nýju á þúfnakollum. Reiturinn er á áborna hluta svæðisins (ljósm. B.M., 22.9. 2004). 

7  VIÐAUKAR 

1. viðauki. Niðurstöður mælinga á jarðvatnsstöðu (grunnvatn) við Blöndulón 20.–22. september 
2004. Vatnsborðshæð lónsins þessa daga var 478,03–478,06 m. 

 
Snið Hola Hæð á jörð 

cm 
Hæð á vatn 

cm 
Grunnvatnsstaða 

cm 
Athugasemdir 

1 1 32 56 24  
1 2 22 87 65  
1 3 14   þurr á 136-14 cm 
      
      

2 1 12   þurr á 1-12 cm 
2 2 14   þurr á 10-14 cm 
2 3 18   þurr á 10-18 cm 
      
      

3 2 0   þurr á 89, engin rör 
3 3 0   þurr á 95, engin rör 
      
      

4 2    úti í lóni, ekki mælt 
4 3 26 30 4  
4 4 53   þurr á 45, rör gengið upp 
      
      

5 0 27 24 -3  
5 1 21 87 66  
5 2 15 115          100  
5 3       6   þurr á 11-6 cm 
      

6 1   -10                 úti í lóni 
6 2 25 52  27  
6 3 16 78  62  
6 4 19 37  18  
6 5 15 50  35  
6 6       14 92  78  

2. viðauki. Ljósmyndir af sniðum sem sett voru upp við Blöndulón í júní 2004 til mælingar á 
öldrurofi og niðurstöður mælinga á hverju sniði í júní og september 2004.  

 
 

 
 
R 1: Á nesi utan við Sandvík á milli Blöndustíflu og Kolkustíflu, strönd snýr mót SV, hallalítið 
land, hæð bakka 1,5–2 m, rof á sniðinu mældist 0,03 m sumarið 2004. Stangir og málband marka 
20 m fasta grunnlínu ofan við bakka sem mælt er frá (ljósm. B.M., 21. september 2004, lónhæð 
478,05 m).  

R 2: Í Lambavík á milli Kolkustíflu og Blöndustíflu, strönd snýr mót NA, hallalítið land, hæð 
bakka 0,5–1 m, rof á sniðinu mældist 0,13 m sumarið 2004 (ljósm. B.M., 21. september 2004, 
lónhæð 478,05 m).  

R 3: Í Sandvík á milli Kolkustíflu og Blöndustíflu, strönd snýr mót NA, hallandi land, hæð bakka 
0,5–1 m, rof á sniðinu mældist 0,15 m sumarið 2004 (ljósm. B.M., 21. september 2004, lónhæð 
478,05 m).  

R 4: Tangaoddi sunnan við Sandvík á milli Blöndustíflu og Kolkustíflu, strönd snýr mót SA, 
hallalítið land, hæð bakka 0,5–1 m, rof á sniðinu mældist 0,15 m sumarið 2004 (ljósm. B.M., 21. 
september 2004, lónhæð 478,05 m).  

R 5: Á nesi utan við Botnlangavík á milli Kolkustíflu og Blöndustíflu, strönd snýr mót SV, 
hallandi land, hæð bakka 0,5–1 m, rof á sniðinu mældist 0,09 m sumarið 2004 (ljósm. B.M., 21. 
september 2004, lónhæð 478,05 m).  

R 6: Mólendisbakkar sunnan við Kolkustíflu, strönd snýr mót A, fremur hallalítið land, hæð 
bakka 1–1,5 m, rof á sniðinu mældist 1,19 m sumarið 2004 (ljósm. B.M., 21. september 2004, 
lónhæð 478,05 m).  

R 7: Bakkar sunnan við Eyvík, strönd snýr mót A, land með allmiklum halla, hæð bakka 1,5–2 m, 
rof á sniðinu mældist 0,13 m sumarið 2004 (ljósm. B.M., 21. september 2004, lónhæð 478,05 m).  

R 8: Bakkar sunnan við Fellsvík undir Áfangafelli, strönd snýr mót A, land með miklum halla, 
hæð bakka >2 m, rof á sniðinu mældist 0,18 m sumarið 2004 (ljósm. B.M., 21. september 2004, 
lónhæð 478,05 m).  

R 9: Bakkar sunnan við Fellsvík undir Áfangafelli, tæpa 500 m sunnan við R 8, strönd snýr mót 
A, land með nokkrum halla, hæð bakka 1–1,5 m, rof á sniðinu mældist -0,03 m sumarið 2004 
(ljósm. B.M., 21. september 2004, lónhæð 478,05 m).  

R 10: Bakkar norðan við Áfangavík undir Áfangafelli, strönd snýr mót A, land hallalítið land, 
hæð bakka 0,5–1 m, rof á sniðinu mældist 0,77 m sumarið 2004 (ljósm. B.M., 21. september 
2004, lónhæð 478,05 m).  

R 11: Bakki sunnan Blöndustíflu undir Reftjarnarbungu, strönd snýr mót SV, land með 
talsverðum halla, hæð bakka 1,5–2 m, rof á sniðinu mældist 0,09 m sumarið 2004 (ljósm. B.M., 
21. september 2004, lónhæð 478,04 m).  

R 12: Land inni í Galtarvík á Eyvindarstaðaheiði, strönd snýr mót SA, hallalítið land, hæð bakka 
0,5–1 m, rof á sniðinu mældist -0,05 m sumarið 2004 (ljósm. B.M., 20. september 2004, lónhæð 
478,04 m).  
 
 
 

 
 

BLVR 12

0

1

2

3

4

5

6

7

0 2 4 6 8 10 12 14 16 18 20

Grunnlína - m

Fj
ar

læ
gð

 a
ð 

ba
kk

a 
- m

grunnlína
8.6.2004
22.9.2004



 46

 
 
R 13: Bakki í mólendisflata neðan við Blönduvatn, strönd snýr mót V, mjög hallalítið 
land, hæð bakka 0,5–1 m, rof á sniðinu mældist 0,45 m sumarið 2004 (ljósm. B.M., 20. 
september 2004, lónhæð 478,04 m).  

R 14: Malarbakki við gamla farveg Blöndu norðan við Haugakvísl, strönd snýr mót V, mjög 
hallalítið land, hæð bakka >2 m, rof á sniðinu mældist 0,02 m sumarið 2004 (ljósm. B.M., 20. 
september 2004, lónhæð 478,04 m).  

R 15: Mólendisbakki við Blönduvaðsflóa vestan við farveg Blöndu, strönd snýr mót N, hallalítið 
land, hæð bakka 1–1,5 m, rof á sniðinu mældist 0,60 m sumarið 2004 (ljósm. B.M., 10. júní, 
2004, lónhæð 476,75 m). 

